
Հիմք ընդունելով «Սոցիալական աջակցության մասին» Հայաստանի Հանրապետության օրենքի 7-րդ հոդվածի 1-ին մասի 1-ին կետը՝ Հայաստանի Հանրապետության կառավարությունը որոշում է.
1. Հաստատել հրատապ արձագանք պահանջող իրավիճակում հայտնված ընտանիքներին մոդուլային տնակներով ապահովման նպատակով սոցիալական աջակցության տրամադրման կարգն ու պայմանները՝ համաձայն հավելվածի:
2. Սահմանել, որ 
1) հրատապ արձագանք պահանջող իրավիճակում հայտնված ընտանիքներին մոդուլային տնակներով ապահովման աշխատանքները համակարգելու նպատակով ստեղծվում է միջգերատեսչական հանձնաժողով (այսուհետ՝ Հանձնաժողով), որի անհատական կազմը հաստատվում է Հայաստանի Հանրապետության փոխվարչապետի որոշմամբ.
2) սույն որոշման շրջանակներում նախատեսվում է մոդուլային տնակով ապահովել 100 շահառու ընտանիքի․
3) մոդուլային տնակները 
ա․ Հայաստանի Հանրապետության աշխատանքի և սոցիալական հարցերի նախարարության (այսուհետ՝ Նախարարություն) կողմից ձեռք են բերվում  ապրանքների մատակարարման պայմանագրի շրջանակում, որն իր մեջ ներառում է նաև մատակարարի կողմից դրանց տեղադրման և ապամոնտաժման աշխատանքները, ինչպես նաև խմելու, կոմունալ և կենցաղային սպասարկման կարիքների համար անհրաժեշտ ջրապահովումը․
բ․ անհատույց օգտագործման իրավունքով ամրացվում են Նախարարության  «Օթևան» պետական ոչ առևտրային կազմակերպությանը (այսուհետ՝ Կազմակերպություն)։
3. Հայաստանի Հանրապետության աշխատանքի և սոցիալական հարցերի նախարարին՝ մինչև 2026 թվականի սեպտեմբերի 1-ը ապահովել սույն որոշման իրականացման համար անհրաժեշտ տեղեկատվական համակարգի (այսուհետ՝ Համակարգ) մշակումն ու ներդրումը «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի  միջոցով:
4. Հայաստանի Հանրապետության տարածքային կառավարման և ենթակառուցվածքների նախարարին՝ մոդուլային տնակի տեղադրման յուրաքանչյուր դեպքում ապահովել դրա տեղադրման համար անհրաժեշտ տարածքի տրամադրումը։
5. Հայաստանի Հանրապետության քաղաքաշինության կոմիտեի նախագահին՝ մոդուլային տնակի տեղադրման յուրաքանչյուր դեպքում ապահովել քաղաքաշինական նորմերով պահանջվող գործընթացը։
6. Սույն որոշումն ուժի մեջ է մտնում հրապարակմանը հաջորդող օրվանից:


Հավելված
ՀՀ կառավարության 2026 թվականի
----------------ի N -------------որոշման

1. ԸՆԴՀԱՆՈՒՐ ԴՐՈՒՅԹՆԵՐ

 
1. Սույն կարգով կարգավորվում են հրատապ արձագանք պահանջող իրավիճակում հայտնված ընտանիքներին մոդուլային տնակներով ապահովման նպատակով սոցիալական աջակցության տրամադրման հետ կապված հարաբերությունները։ 
2. Սույն կարգում կիրառվող հասկացություններն ունեն հետևյալ իմաստը՝ 
1) մոդուլային տնակ՝ արագ կառուցվող և տեղում հավաքվող (ապամոնտաժվող) ժամանակավոր շարժական գույք (պատրաստի տնակ), որը բաղկացած է մի քանի ինքնուրույն մոդուլներից (հատակ, տանիք, պատեր) և ունի վերարտադրման, տեղափոխման  հնարավորություն․
2) դիմող՝ շահառուի կարգավիճակ ստանալու նպատակով դիմում ներկայացրած անձ․
3) սոցիալապես անապահով ընտանիք՝ ընտանիք, որը Հայաստանի Հանրապետության կառավարության 2025 թվականի հունվարի 9-ի N 27-Ն որոշմամբ սահմանված կարգով ճանաչվել է ծայրահեղ, չափավոր կամ միջին անապահով կամ որը հաշվառված է ընտանիքների անապահովության գնահատման համակարգում և ունի 20․00-ից բարձր անապահովության միավոր․
4) միածնող ընտանիք՝ ընտանիք, որում առկա է առնվազն մեկ մինչև 18 տարեկան երեխա և մեկ ծնող (մյուս ծնողը մահացել է, կամ ճանաչվել է մահացած, կամ անհայտ բացակայող, կամ անգործունակ, կամ երեխայի ծննդյան վկայականում հոր տվյալներին վերաբերող տողում չկա որևէ գրանցում, կամ երեխան որդեգրվել է միայն  մեկ ծնողի կողմից). 
5) շահառու՝  սոցիալապես անապահով կամ սեփական բնակելի տարածք չունեցող (կորցրել է բնակարանը անհաղթահարելի ուժի, բնական աղետների, սոցիալ-տնտեսական պայմանների հետևանքով) կամ բնակության համար ոչ պիտանի բնակելի տարածք ունեցող ընտանիք (այդ թվում մեկ անձից բաղկացած), 
ա․ որն ունի առնվազն երկու մինչև 18 տարեկան երեխա, կամ 
բ․ որը միածնող ընտանիք է, կամ
գ․ որի անդամները միայն ծանր կամ խորը ֆունկցիոնալության սահմանափակման աստիճան ունեցողներ են, կամ
դ․ որի մեկ անդամի ամսական եկամտի չափը ցածր է 61000 դրամից: Ընդ որում, մեկ անդամի ամսական եկամտի չափը որոշվում է ընտանիքի ամսական եկամուտների հանրագումարի և ընտանիքի անդամների թվի հարաբերությամբ, իսկ ամսական եկամտի կազմի մեջ ներառվում են Հայաստանի Հանրապետության կառավարության 2025 թվականի հունվարի 9-ի N 27-Ն որոշման (այսուհետ՝ որոշում) N 1 հավելվածի 32-րդ կետի 1-10-րդ ենթակետերով սահմանված եկամտի տեսակները, կամ
ե․ որի անդամները անաշխատունակության հիմքով աշխատանք չունեն կամ երեխայի երկարատև բուժման կամ ֆունկցիոնալության սահմանափակման հիմքով կամ կրթություն ստանալու հանգամանքով պայմանավորված աշխատելու հնարավորություն չունեն․
6) պայմանագիր՝ սույն որոշման շրջանակում Կազմակերպության և շահառուի միջև կնքվող անհատույց օգտագործման պայմանագիր․
3. Մոդուլային տնակը  տրամադրվում է անհատույց օգտագործման պայմանագրով՝   համաձայն սույն հավելվածի N Ձև 2-ի, մինչև երեք տարի ժամկետով՝ մինչև երեք տարի երկարաձգելու հնարավորությամբ։
4. Սույն հավելվածի 3-րդ կետում նշված երկարաձգումն իրականացվում է Կազմակերպության կողմից իրականացված մշտադիտարկման արդյունքում։ 

2. ՄՈԴՈՒԼԱՅԻՆ ՏՆԱԿԻ ՏՐԱՄԱԴՐՄԱՆ ԿԱՐԳՆ ՈՒ ՊԱՅՄԱՆՆԵՐԸ

5․ Մոդուլային  տնակ տրամարդելու համար դիմողը, 2026 թվականի սեպտեմբերի 1-ից մինչև 2027 թվականի սեպտեմբերի 1-ը, իր փաստացի բնակության վայրի Միասնական սոցիալական ծառայության (այսուհետ՝ Ծառայություն) տարածքային կենտրոն է ներկայացնում դիմում` համաձայն N 1 Ձևի և շահառու լինելու հանգամանքը հավաստող անհրաժեշտ փաստաթղթեր: 
6․ Տարածքային կենտրոնը դիմումը և անհրաժեշտ փաստաթղթերն ընդունելուց հետո մեկ աշխատանքային օրվա ընթացքում դրանք  ներբեռնում է Համակարգ։
7․ Համակարգում դիմումով ներկայացված տվյալները եռօրյա ժամկետում համեմատվում (համադրվում) են բնակչության պետական ռեգիստրի, անշարժ գույքի պետական ռեգիստրի, քաղաքացիական կացության ակտերի գրանցման մարմինների, Հայաստանի Հանրապետության տարածքային կառավարման և ենթակառուցվածքների նախարարության, Հայաստանի Հանրապետության ազգային անվտանգության ծառայության, Հայաստանի Հանրապետության պետական եկամուտների կոմիտեի տվյալների հետ։
8․ Դիմումը ենթակա չէ բավարարման եթե՝
1) դիմողը գրավոր հրաժարվել է սույն որոշման շրջանակում ներկայացված դիմումից․
2) ընտանիքի որևէ անդամը հանդիսանում է բնակարանային ապահովման այլ ծրագրի շահառու․
3) դիմելու պահին ընտանիքի որևէ անդամը Հայաստանի Հանրապետությունում գործող միջազգային և հասարակական կազմակերպությունների կողմից բնակարան վարձակալելու նպատակով փոխհատուցում է ստացել կամ տեղավորվել է կացարանում,
4) ընտանիքի որևէ անդամը բնակչության սոցիալական պաշտպանության հաստատությունում կամ համայնքային փոքր տանը կամ այլ հաստատություններում շուրջօրյա խնամք ստացող անձ է․
5) ներկայացված տվյալները չեն բավարարում շահառուին ներկայացվող պահանջներին․
6) դիմումը ներկայացվել է սույն հավելվածի 5-րդ կետով սահմանված ժամկետից հետո․
7) օրենսդրությամբ նախատեսված այլ դեպքերում։
9․ Եթե դիմումը ենթակա է բավարարման, ապա Տարածքային կենտրոնը սույն հավելվածի 7-րդ կետով սահմանված ժամկետից հետո յոթ աշխատանքային օրվա ընթացքում իրականացնում է շահառուի հրատապ գնահատում։
10․ Տարածքային կենտրոնը` 7-րդ կետում նշված համադրման արդյունքներով բավարարման ենթակա դիմումը, ներկայացված փաստաթղթերը և սույն հավելվածի և 9-րդ կետում նշված հրատապ գնահատման լրացված հարցաշարը երեք աշխատանքային օրվա ընթացքում ներկայացնում է Ծառայություն՝ տարածքային կենտրոններից ստացված դիմումներն ամփոփելու և Հանձնաժողովի քննարկմանը ներկայացնելու համար: 
11․ Մոդուլային տնակը տրամադրվում է մոդուլային տնակ ստանալու իրավունք ունեցող ընտանիքների հաշվառման ցուցակում ընդգրկված ընտանիքին` ըստ հաշվառման հերթականության։ Հաշվառումը  վարվում է Ծառայության կողմից։ 
12․ Սույն հավելվածի 11-րդ կետում նշված ցուցակում առաջնահերթություն են ստանում շահառուին ներկայացվող երկու և հաջորդաբար ավելի պահանջներով բնութագրվող շահառուները։
13․ Ծառայությունը Հանձնաժողովի քննարկմանը փաստաթղթեր չի ներկայացնում, եթե սպառվել է սույն որոշման 2-րդ կետի 2-րդ ենթակետով սահմանված չափաքանակը, ինչի մասին տարածքային կենտրոնների միջոցով տեղեկացվում են նաև հերթացուցակում հաշվառված անձինք։ 
14․ Հանձնաժողովը, Ծառայության կողմից ներկայացված փաստաթղթերը ստանալուց  հետո 10-օրյա ժամկետում իր որոշումը ներկայացնում է Ծառայության պետին։
15․ Մոդուլային տնակը տրամադրվում է Ծառայության պետի հրամանի հիման վրա։
16․ Ծառայության պետի՝ սույն կարգի 15-րդ կետով նշված հրամանը ներկայացվում է Տարածքային կենտրոն` երեք աշխատանքային օրվա ընթացքում դիմողին գրավոր տեղեկացնելու, ինչպես նաև Կազմակերպություն՝ երկշաբաթյա  ժամկետում պայմանագրի կնքումը կազմակերպելու համար։ 

3. ՇԱՀԱՌՈՒԻ ՀԵՏ ՊԱՅՄԱՆԱԳԻՐԸ ԼՈՒԾԵԼՈՒ ՀԻՄՔԵՐԸ

17. Շահառուի հետ պայմանագիրը լուծվում է եթե՝
1) շահառուն գրավոր հրաժարվել է հատկացված մոդուլային տնակից․
2) մոդուլային տնակը օգտագործվել է ոչ նպատակային նշանակությամբ․
3) շահառուն (ողջ ընտանիքը) 30 անընդմեջ օրից ավելի ժամկետով լքել է մոդուլային տնակը․
4) շահառուն ընդգրկվել է կացարանով ապահովման որևէ պետական կամ միջազգային կամ հասարակական կազմակերպությունների կողմից իրականացվող ծրագրում և արդեն իսկ ապահովվել կացարանով․
5) շահառուի կողմից սեփականության իրավունքով ձեռք է բերվել բնակարան․
6) շահառուն որպես մոդուլային տնակ ստանալու իրավունք ունեցող հաշվառվելու համար ոչ հավաստի տեղեկություններ է ներկայացրել․
7) շահառուն մահացել է․
8) շահառուի՝ Հայաստանի Հանրապետությունից այլ պետություն մշտական բնակության մեկնելու դեպքում․
9) օրենսդրությամբ կամ պայմանագրով նախատեսված այլ դեպքերում:
18. Սույն հավելվածի 17-րդ կետի 7-րդ և 8-րդ ենթակետերով նախատեսված դեպքերում ընտանիքը պահպանում է շահառուի կարգավիճակը, եթե այդ պահի դրությամբ ընտանիքի որևէ այլ անդամի համար չեն վերացել շահառու հանդիսանալու համապատասխան հիմքերը:

4. ՄՈԴՈՒԼԱՅԻՆ ՏՆԱԿԻ ՕԳՏԱԳՈՐԾՄԱՆ ՆԿԱՏՄԱՄԲ ՄՇՏԱԴԻՏԱՐԿՈՒՄԸ
 
19. Մոդուլային տնակի նպատակային նշանակությամբ օգտագործման նկատմամբ հսկողություն իրականացնելու և սույն հավելվածով սահմանված ժամկետից ավել ժամկետով բացակայելու հանգամանքի ստուգման նպատակով՝ Կազմակերպությունը առնվազն ամիսը մեկ անգամ իրականացնում է մշտադիտարկում` մոդուլային տնակ այցելություն կատարելու միջոցով։

Միասնական սոցիալական ծառայության պետին
 
Դ Ի Մ ՈՒ Մ
 
Դ Ի Մ ՈՒ Մ
 
Ես՝________________________________________________________________ս,
 (անունը, հայրանունը, ազգանունը)
 
Անձը հաստատող փաստաթղթի (նույնականացման քարտի) սերիան, համարը ___________________________________________________
 
Հանրային ծառայությունների համարանիշը ____________________
 
Հանրային ծառայությունների համարանիշ չստանալու մասին տեղեկանքի համարը ______________
 
Բնակության վայրը _______________________________________________________________
 
Հեռախոսահամարը _________________,

Էլեկտրոնային փոստ՝
 
հանդիսանալով ___________________________________________________________________________________________________________________________________________________________________________________________, խնդրում եմ ինձ (ընտանիքիս) հաշվառել որպես մոդուլային տնակի կարիք ունեցող անձ։


	

☐ Տալիս ենք  համաձայնությունը՝ մոդուլային տնակում կացարանով ապահովման շրջանակներում Հայաստանի Հանրապետության աշխատանքի և սոցիալական հարցերի նախարարության, «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի, Միասնական սոցիալական ծառայության,  ——————— կազմակերպության և նրա հետ պայմանագիր կնքած կազմակերպության կողմից մշակվեն իմ անձնական տվյալները՝ Կառավարության —————— որոշմամբ սահմանված կարգով։


Ներկայացնում եմ հետևյալ փաստաթղթերը ————————————————————:
 

Ընդամենը _____________ էջ:
	                    (էջերի թիվը)
	 


 
Դիմումը հաստատելուց առաջ
☐ հավաստիացնում ենք, որ ներկայացված տվյալները ճիշտ են։


	NN
ը/կ
	Ազգանունը,
անունը,
հայրանունը
	Ազգակցական կապը
	Անձը հաստատող փաստաթղթի (նույնականացման քարտի) սերիան, համարը
	Հանրային ծառայությունների համարանիշը կամ չստանալու մասին տեղեկանքի համարը
	Չափահաս անդամի ստորագրությունը

	դիմողը
	 
	 
	 
	 
	

	2.
	 
	 
	 
	 
	

	3.
	 
	 
	 
	 
	

	4.
	 
	 
	 
	 
	

	5.
	 
	 
	 
	 
	

	6.

ՄՈԴՈՒԼԱՅԻՆ ՏՆԱԿԻ  ԱՆՀԱՏՈՒՅՑ ՕԳՏԱԳՈՐԾՄԱՆ ՊԱՅՄԱՆԱԳԻՐ

	ք. Երևան
	___ _____________ ___թ.

	
	(բառերով)



Հայաստանի Հանրապետությունը, ի դեմս Հայաստանի Հանրապետության աշխատանքի և սոցիալական հարցերի նախարարության «Օթևան» ՊՈԱ կազմակերպության

այսուհետ` «Կազմակերպություն», ի դեմս ___________________________________, որը գործում է _____________________________________
	
	(ազգանունը, անունը, պաշտոնը)
	(կանոնադրության, լիազորագրի կամ այլնի)



հիման վրա, մի կողմից, և ______________________________________________________, այսուհետ՝
ֆիզիկական անձի ազգանունը, անունը, հասցեն, անձը հաստատող փաստաթղթի տվյալները
«շահառու», 
կնքեցին սույն պայմանագիրը հետևյալի մասին.


1. ՊԱՅՄԱՆԱԳՐԻ ԱՌԱՐԿԱՆ

1.1. Սույն պայմանագրով Կազմակերպությունը պարտավորվում է Շահառուին ժամանակավոր օգտագործմանը հանձնել -------------------- Որոշմամբ սահմանված մոդուլային տնակ (այսուհետ՝ մոդուլային տնակ), որը տեղադրվելու  է ________________________________________________________________________
(մոդուլային տնակի հասցեն, տարածքի համար՝ բնորոշ հատկանիշները)

հասցեում՝ դրա նպատակային նշանակությանը համապատասխան օգտագործելու պայմանով:
1.2. Մոդուլային տնակի սխեմատիկ պատկերը  և դրա որոշակիորեն սահմանման ու բնութագրման համար անհրաժեշտ և բավարար տեղեկությունները հանդիսանում են սույն պայմանագրի անբաժանելի մասը։ 
1.3. Սույն պայմանագիրը գործում է_____ __________ ժամկետով` _____ ____________ թ. մինչև
	
	(ժամկետը)
	(բառերով)



2. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ

2.1. Կազմակերպությունը իրավունք ունի`
2.1.1. Շահառուից պահանջել մոդուլային տնակը օգտագործել դրա նպատակային նշանակությանը համապատասխան.
2.1.2. Շահառուից պահանջել մոդուլային տնակի՝ իր կողմից կամ այլ ծրագրերով անբաժանելի բարելավումները կատարել միայն Կազմակերպության գրավոր համաձայնությամբ՝ առանց դրանց արժեքի փոխհատուցման.
2.1.3. եթե Շահառուն մոդուլային տնակից  օգտվում է պայմանագրի պայմաններին կամ դրա նշանակությանն անհամապատասխան, պահանջել լուծելու պայմանագիրը և հատուցելու վնասները:
2.2. Կազմակերպությունը պարտավոր է`
2.2.1. մոդուլային տնակը  Շահառուին տրամադրել ----------- Որոշմամբ և պայմանագրով սահմանված պայմաններին և դրա նշանակությանը համապատասխան.
2.2.2. ոչ ուշ, քան մեկ ամիս առաջ Շահառուին գրավոր տեղեկացնել մոդուլային տնակը ազատելու անհրաժեշտության մասին։ 
2.3. Շահառուն իրավունք ունի`
2.3.1. Պայմանագիրը ստորագրելուց 14 օր հետո պահանջել Կազմակերպությունից հանձնելու սույն պայմանագրի 1.2 կետում նշված մոդուլային տնակը։
2.4. Շահառուն պարտավոր է`
2.4.1. Մոդուլային տնակն օգտագործել պայմանագրի պայմաններին և դրա նպատակային նշանակությանը համապատասխան.
2.4.2. ապահովել մոդուլային տնակի ինժեներական ցանցերի, հաղորդակցության ուղիների և սարքավորումների պահպանվածությունը.
2.4.3. առանց Կազմակերպության գրավոր համաձայնության մոդուլային տնակում չկատարել փակ և բաց լարանցումներ և չանցկացնել հաղորդակցության ուղիներ, չանել վերանախագծումներ և վերասարքավորումներ։
2.4.4. Շահառուի կողմից մոդուլային տնակի նախնական տեսքը խեղաթյուրող ինքնակամ վերակառուցումներ, պատերի, միջնապատերի կամ ծածկերի ամբողջականության խախտում, ցանցերի վերափոխում կամ անցկացում հայտնաբերելու դեպքում դրանք պետք է վերացվեն, իսկ տարածքը բերվի իր նախկին տեսքին` Շահառուի հաշվին և Կազմակերպության որոշած ժամկետում.
2.4.5. Մոդուլային տնակի տարածքում պահպանել հրդեհային տեսչության, պետական հիգիենիկ և հակահամաճարակային հսկողության մարմինների պահանջները․
2.4.6. Մոդուլային տնակը և դրան հարող տարածքը պահպանել պատշաճ սանիտարական վիճակում.
2.4.7. Կազմակերպությանը անմիջապես տեղեկացնել մոդուլային տնակի ամեն մի վնասվածքի, վթարի կամ այլ իրադարձության մասին, որը վնաս է հասցրել (կամ սպառնում է հասցնել) տնակին, և ժամանակին ձեռնարկել բոլոր հնարավոր միջոցները վտանգի կանխարգելման համար, ինչպես նաև մոդուլային տնակը հետագայում քանդելու կամ վնասելու դեմ.
2.4.8. Ապահովել Կազմակերպության, Ծառայության ներկայացուցիչների անարգել մուտքը մոդուլային տնակ.
2.4.9. Ոչ ուշ, քան մեկ ամիս առաջ, Կազմակերպությանը գրավոր տեղեկացնել մոդուլային տնակի սպասվելիք ազատման մասին.
2.4.10. Մոդուլային տնակն ազատելիս այն սարքին վիճակում հանձնել ակտով` հաշվի առնելով բնականոն մաշվածությունը.
2.4.11. Կատարել Կազմակերպության կարգադրությունները՝ ուղղված իր գործողությունների հետևանքով առաջացած այնպիսի իրավիճակների վերացմանը, որոնք վտանգի տակ են դնում մոդուլային տնակը.
2.4.12. Շահառուն պարտավոր է հատուցել մոդուլային տնակին պատճառված վնասը։

3. ՄՈԴՈՒԼԱՅԻՆ ՏՆԱԿԻ ՀԱՆՁՆՈՒՄ-ԸՆԴՈՒՆՈՒՄ

3.1. Մոդուլային տնակի հանձնումն ու ընդունումը  իրականացվում է հանձնման-ընդունման ակտով, որը ստորագրվում է կողմերի կողմից: 


4. ՊԱՅՄԱՆԱԳՐԻ ՎԱՂԱԺԱՄԿԵՏ ԼՈՒԾՄԱՆ ՀԻՄՔԵՐԸ

 
4.1.Մոդուլային տնակն օգտագործվել է ոչ նպատակային նշանակությամբ.
4.2. Շահառուն լքել է մոդուլային տնակը կամ մեկ ամսից ավել բացակայել  է Հայաստանի Հանրապետությունից. 
4.3. Շահառուն ընդգրկվել է կացարանով ապահովման որևէ պետական կամ միջազգային կամ հասարակական կազմակերպությունների կողմից իրականացվող ծրագրում և արդեն իսկ ապահովվել կացարանով.
4.4. Շահառուի կողմից սեփականության իրավունքով ձեռք է բերվել բնակարան.
4.5 սույն պայմանագրով նախատեսված այլ դեպքերում։

5. ՀԱՏՈՒԿ ՊԱՅՄԱՆՆԵՐ

5. Պայմանագրի գործողությունը կարող է դադարել կողմերի համաձայնությամբ` ցանկացած այլ ժամկետում՝ մեկ ամիս առաջ այդ մասին գրավոր ծանուցելով մյուս կողմին։:
5.1. Պայմանագրում կատարվող փոփոխությունները և լրացումները կողմերը քննարկում են մեկամսյա ժամկետում և ձևակերպում լրացուցիչ համաձայնագրերով:


6. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ

6․1․Սույն պայմանագիրն ուժի մեջ է մտնում ստորագրվելու օրվանից սկսած և գործում է մինչև սույն պայմանագրի 1.3 կետում նշված ժամկետով:

7. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)

7․1․Սույն պայմանագրով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է սույն պայմանագիրը կնքելուց հետո, և որը կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում սույն պայմանագրով պարտավորությունների կատարումը։ Եթե արտակարգ ուժի ազդեցությունը շարունակվում է 3 (երեք) ամսից ավելի, ապա կողմերից յուրաքանչյուրն իրավունք ունի լուծել պայմանագիրը` այդ մասին նախապես տեղյակ պահելով մյուս կողմին:


8. ՎԵՃԵՐԻ ԼՈՒԾՄԱՆ ԿԱՐԳԸ

[bookmark: _GoBack]8․1․Սույն պայմանագրի կապակցությամբ ծագած վեճերը լուծվում են բանակցությունների միջոցով։ Համաձայնություն ձեռք չբերելու դեպքում վեճերը ենթակա են լուծման դատական կարգով:

9. ԵԶՐԱՓԱԿԻՉ ԴՐՈՒՅԹՆԵՐ

Սույն պայմանագիրը կնքված է______________ լեզվով, ______ օրինակից, որոնք ունեն հավասարազոր իրավաբանական ուժ։

10. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ
ՍՏՈՐԱԳՐՈՒԹՅՈՒՆՆԵՐԸ

	Կազմակերպություն
	Շահառու

	____________________
	____________________



